
 

C. DIFFERENZIAZIUN CONCRETA 

 

MANADRAS E MANADERS DAL CURS 

Peter Flury, magister primar, spezialist per la promoziun da duns e d'uffants talentads e docent 

da didactica da matematica a la SAPGR 

Reto Cadosch, magister primar e furmatur da persunas creschidas CP, docent SAPGR 

Karin Schmid, lic. phil., docenta da pedagogia SAPGR 

Martin Gehrig, cand. MA, docent da pedagogia SAPGR 

TEMA DAL CURS 

La differenziaziun da l'instrucziun sa basa sin il fatg che las scolaras e ch'ils scolars d'ina classa 

portan cun sai differentas premissas, che la persuna d'instrucziun stat pia davant ina gruppa 

d'emprender eterogena. La finamira da l'instrucziun differenziada è quella da porscher a tut ils 

uffants las premissas d'emprender las meglras pussaivel. En quest connex stat en il center la 

qualitad da l'instrucziun e betg la quantitad augmentada da materialias da lavur. 

Il curs cumpiglia ina part da basa davart il tema "Differenziaziun" sco er ina part d'accent che 

po vegnir tschernida libramain. Sch'il curs cun differentas parts d'accent vegn prendì pliras 

giadas, vegn – a partir dal segund curs – elavurada mintgamai ina survista dal tema 

"Differenziaziun" en la part da basa. 

Ils suandants accents pon vegnir tschernids: 

 

A Emprender cun perscrutar e cun scuvrir 

En l'emprender cun perscrutar e cun scuvrir sviluppan ed examineschan las scolaras ed ils 

scolars – a maun d'incumbensas adattadas – strategias individualas per schliar problems. 

Agind sezzas e sezs s'acquistan ellas ed els novas enconuschientschas che pon alura vegnir 

discutadas. En il curs vegn mussà l'emprender cun perscrutar e cun scuvrir a maun 

d'exempels concrets ed i vegnan elavuradas incumbensas d'emprender ch'èn adattadas 

per differents stgalims da scola e roms. 

 

B Emprender ad emprender 

L'emprender è in process activ e constructiv. Ina finamira centrala da l'instrucziun en scola è 

pervia da quai la promoziun da l'emprender autonom da las scolaras e dals scolars. Per 

pussibilitar ad ellas ed ad els in emprender effizient e persistent ston ellas ed els chapir lur 

moda generala da pensar. 

Las persunas d'instrucziun survegnan ina survista dals elements ils pli impurtants dal stil 

d'emprender che influenzeschan directamain il success d'emprender. Sin basa da quai 

survegnan ellas propostas praticas ed impuls, co che las scolaras ed ils scolars pon concepir 

lur emprender, uschia ch'el correspunda a lur tip ed è pia pli effizient. La confruntaziun cun 

novas strategias d'emprender duai pussibilitar a la persuna d'instrucziun da meglierar sias 

metodas d'instrucziun. 



 

 

C Ambients d'emprender ed incumbensas avertas 

Concepind ambients d'emprender correspundents po la persuna d'instrucziun scuntrar 

l'eterogenitad areguard las enconuschientschas ch'existan gia sco er areguard las 

strategias da pensar. In ambient d'emprender cumpiglia l'arranschament general tar in 

tschert tema che po vegnir concepì sistematicamain per sustegnair ils process d'emprender. 

Latiers tutgan incumbensas avertas ch'èn accessiblas a tuts – da la scolara u dal scolar 

debel fin a la scolara u al scolar fitg talentà – e che pon vegnir elavuradas sin differents 

nivels. I vegnan preschentads e tractads ambients d'emprender ed incumbensas avertas 

da differents secturs spezials ed i vegnan sviluppads agens exempels concrets che pon 

vegnir duvrads en l'instrucziun. 

FINAMIRAS DA L'INSTRUCZIUN 

Finamiras fundamentalas: 

> Las participantas ed ils participants survegnan ina survista dals differents plauns da la 

differenziaziun sco er da las pussaivladads da far differenziaziuns en l'instrucziun. 

> Ellas ed els emprendan ad enconuscher exempels da la pratica e lavuran vi d'agens 

projects en connex cun ina instrucziun differenziada. 

 

Finamiras specificas da l'accent tschernì: 

A: Las participantas ed ils participants sa fatschentan cun ils princips da l'emprender cun 

perscrutar e cun scuvrir ed emprendan ad enconuscher incumbensas d'emprender 

adattadas. 

B: Ellas ed els enconuschan las pussaivladads, co ch'il tema "Emprender ad emprender" po 

vegnir integrà en l'atgna instrucziun. 

C: Ellas ed els sa fatschentan cun ambients d'emprender e cun incumbensas avertas davart 

differents secturs spezials. 

 

DURADA DAL CURS: MINTGAMAI 1 DI 

CUSTS 

Curs per 12 fin 25 participantas e participants; 1 manadra u manader dal curs fr. 2'240.00 

Curs per 26 fin 50 participantas e participants; 2 manadras u manaders dal curs en co-teaching

 fr. 4'200.00 

Ils custs per la furmaziun cuntinuada interna vegnan surpigliads dal chantun. La permissiun da 

l'inspecturat è a medem temp la garanzia ch'ils custs vegnan surpigliads cumplainamain.  Il 

quint vegn scuntrà directamain tranter la SAPGR ed il USS. 

CONTACT 

Scola auta da pedagogia dal Grischun 

Tanja Jud, collavuratura scientifica per la furmaziun cuntinuada, tel. 081 354 03 44 (gli – me); 

tanja.jud@phgr.ch 

As annunzia per plaschair uschè baud sco pussaivel, il pli tard 3 mais avant il termin da 

realisaziun giavischà. 


